
 

 

 

 

 

 

 

 

 

 

 

 

 

 

 

 

 

 

 

 
 

 

 

 

 

 

 

 

  

 
   R  E P U  B  L  I  K  A    E    S  H  Q  I  P  Ë  R  I  S  Ë 

                                                                               B A S H K I A    D U R R  Ë S

 

SHPALLJE VEND VAKANT 

Në zbatim të nenit 26, të ligjit 152/2013 “Për nëpunësin civil” i ndryshuar, si dhe të Kreut II dhe 

III, të Vendimit nr. 242, datë 18/03/2015, të Këshillit të Ministrave “Për Plotësimin e Vendeve të 

Lira në Kategorinë e Ulët dhe të Mesme Drejtuese”, i ndryshuar, Bashkia Durrës, shpall 

Procedurat e Lëvizjes Paralele dhe Ngritjes në Detyrë, në pozicionin: 

1. Drejtor i Drejtorisë Ligjore, në Bashkinë Durrës - kategoria II-B 

Pozicioni më sipër, i ofrohet fillimisht nëpunësve civilë të së njëjtës kategori për procedurën e 

lëvizjes paralele! Vetëm në rast se në përfundim të procedurës së lëvizjes paralele, rezulton se ky 

pozicion është ende vakant, ai është i vlefshëm për konkurimin nëpërmjet procedurës së ngritjes 

në detyrë. 

PËR TË DY PROCEDURAT (LËVIZJE PARALELE, NGRITJE NË DETYRË )                                         

                       APLIKOHET NË TË NJËJTËN KOHË! 

Afati për dorëzimin e dokumentave për: LËVIZJE PARALELE 

27/11/2020 

Afati për dorëzimin e dokumentave për: NGRITJE NË DETYRË 

27/11/2020 

 

Përshkrimi përgjithësues i punës për pozicionin si më sipër është: 

Për miradministrimin e çdo çështje që lidhet me garantimin e pajtueshmërisë së politikave të 

ndjekura nga Bashkia e Durrës në fushat ku kjo e fundit ushtron funksionet dhe veprimtarinë 

e saj, me kuadrin ligjor në Republikën e Shqipërisë. Gjithashtu, Drejtoria Ligjore është 

përgjegjëse për zbatimin e strategjive, politikave dhe planeve të fushës përkatëse në të gjithë 

territorin e Bashkisë, si dhe për sektorët në varësi, programet, veprimtaritë dhe proçeset që 

menaxhohen prej saj, në përputhje me parimet e ligjshmërisë dhe të transparencës.  



 

 

 

 

 

 

 

 

Për miradministrimin e çdo çështje që lidhet me identifikimin, regjistrimin dhe inventarizi-

min e pronave të paluajtshme në pronësi të Bashkisë, menaxhimin e proçesit të administrimit 

të ndërmarrjeve jo buxhetore në vartësi të Bashkisë Durrës, duke respektuar parimet e trans-

parencës dhe të ligjshmërisë, menaxhimin dhe monitorimin e proçesit të shpronësimeve, 

marrjen në përdorim të përkohshëm për interes publik të pasurive personave fizikë ose juri-

dikë privatë, duke garantuar mbrojtjen e të drejtave dhe interesave të pronarëve përkatës, në 

respekt të plotë të ligjit.  

Për miradministrimin e çdo çështje që lidhet me zhvillimin e proçedurave të prokurimit të 

mallrave, shërbimeve dhe punëve publike në mënyrë transparente dhe jodiskriminuese duke 

u mbështetur në dispozitat e ligjit për prokurimin publik, brenda afateve të përcaktuara nga 

ana ligjore, me qëllim arritjen e objektivave dhe përmbushjen e rezultateve të kërkuara nga 

kjo njësi organizative nëpërmjet përdorimit me efikasitet të burimeve financiare dhe njerëzo-

re në dispozicion të saj.  

Siguron përputhshmërinë e veprimtarisë së Bashkisë me kërkesat ligjore në fuqi; 

Përgjigjet për  dhënien e asistencës dhe opinionit ligjor në funksion  të veprimtarisë së 

Bashkisë;  

Angazhohet  në  përgatitjen  e  draft-akteve  të  ndryshme  normative,  rregullatorë,  të  

marrëveshjeve apo kontratave, në ndjekjen e proçeseve kontraktuale e administrative. 

Angazhohet në ndërmarrjen dhe bashkërendimin e veprimeve gjyqësore si dhe të gjitha 

mjeteve ligjore në dispozicion për mbrojtjen e të drejtave dhe interesave të Bashkisë, duke 

bashkëpunuar me çdo njësi tjetër organizative.  

 

I - LËVIZJA PARALELE 

 

Kanë të drejtë të aplikojnë për këtë procedurë vetëm nëpunësit civilë të së njëjtës kategori, në të 

gjitha insitucionet pjesë e shërbimit civil.  

 

1. Kushtet për lëvizjen paralele dhe kriteret e veçanta: 

Kandidatët duhet të plotësojnë kushtet për lëvizjen paralele si vijon:  

 

a - Të jenë nëpunës civilë të konfirmuar, brenda së njëjtës kategori II-b;  

b - Të mos kenë masë disiplinore në fuqi;  

c - Të kenë të paktën vlerësimin e fundit “mirë” apo “shumë mirë”. 

 

Kandidatët duhet të plotësojnë kërkesat e posaçme si vijon: 

  

a - Të zotërojnë diplomë të nivelit "Master Shkencor" në Juridik, Drejtesi dhe diploma e    

     nivelit “Bachelor” te jete ne te njejten fushe..       

b - Të kenë të paktën 10 vite përvojë pune në profesion dhe në administratën publike; 

c - Të kenë aftësi të mira komunikimi dhe të punës në grup; 



 

 

 

 

 

 

 

 

2. Dokumentacioni, mënyra dhe afati i dorëzimit 

 

Kandidatët që aplikojnë duhet të dorëzojnë dokumentat si më poshtë:  

 

a - Jetëshkrim i plotësuar në përputhje me dokumentin tip që e gjeni në linkun:  

     http://www.dap.gov.al/legjislacioni/udhezime-manuale/60-jeteshkrimi-standard 

b- Fotokopje të diplomës (përfshirë edhe diplomën Bachelor). Për diplomat e marra jashtë      

     Republikës së Shqipërisë të përcillet njehsimi nga Ministria e Arsimit dhe e Sportit; 

c-  Fotokopje të librezës së punës (të gjitha faqet që vërtetojnë eksperiencën në punë);  

d-  Fotokopje të kartes se idenditetit ;  

e- Vërtetim të gjendjes shëndetësore;  

f- Vetëdeklarim të gjendjes gjyqësore;  

g- Vlerësimin e fundit nga eprori direkt; 

h- Vërtetim nga institucioni që nuk ka masë disiplinore në fuqi; 

i- Çdo dokumentacion tjetër që vërteton trajnimet, kualifikimet, arsimin shtesë, vlerësimet    

     pozitive apo të tjera të përmendura në jetëshkrimin tuaj; 

 

Aplikimi dhe dorëzimi i të gjitha dokumenteve të cituara më sipër, do të bëhet me postë ose  

dorazi në Drejtorinë e Burimeve Njerëzore apo Zyrën e Protokollit  në Bashkinë Durrës në 

adresën - Bashkia Durrës, Sheshi “Liria”, 2000 Durrës  

  

3. Rezultatet për fazën e verifikimit paraprak 

Në datën 02/12/2020, Bashkia Durrës do të shpallë në portalin “Shërbimi Kombëtar i Punësimit” 

në faqen zyrtare të Bashkisë Durrës (www.durres.gov.al), dhe në këndin e njoftimeve të publikut 

të Institucionit, listën e kandidatëve që plotësojnë kushtet dhe kërkesat e posaçme për procedurën 

e lëvizjes paralele, si dhe datën, vendin dhe orën e saktë kur do të zhvillohet intervista.  

 

Në të njëjtën datë kandidatët që nuk plotësojnë kushtet e lëvizjes paralele dhe kërkesat e 

posaçme do të njoftohen individualisht nga Sektori i Personelit në Drejtorinë e Burimeve 

Njerëzore për shkaqet e moskualifikimit (nëpërmjet adresës së e-mail).  

4. Fusha e njohurive, aftësive dhe cilësitë mbi të cilat do të zhvillohet intervista 

Kandidatët do të testohen në lidhje me: 

a- Njohuritë mbi Kushtetutën e Republikës së Shqipërisë, të ndryshuar; 

b- Njohuritë mbi Ligjin nr.152/2013 “Për Nëpunësin Civil”, i ndryshuar dhe aktet ligjore në 

zbatim të tij; 

c- Njohuritë mbi ligjin nr.139/2015 “Per veteqeverisjen vendore”; i ndryshuar 

d- Njohuritë mbi Ligjin nr.9367 datë 07.04.2005 “Për Parandalimin e Konfliktit të Interesit”; 

http://www.dap.gov.al/legjislacioni/udhezime-manuale/60-jeteshkrimi-standard


 

 

 

 

 

 

 

 

e- Njohuritë mbi Ligjin nr.9131, datë 08.09.2003 “Për rregullat e etikës në Administratën 

Publike”. 

f- Kodin e Procedurave Administrative. 

g- Ligjin nr.119/2014 “Per te drejten e informimit” 

h- Ligjin nr.68/2017 “Per financat e veteqeverisjes vendore” 

i- Kodin e Punes 

j- Kodi Civil 

k- Kodi i Procedures Civile 

l- Ligji nr.9643/2006”Per Prokurimin Publik”, i ndryshuar 

m- VKM nr.914/2014”Per miratimin e rregullave te prokurimit publik” 

n- Ligjin nr.115/2014”Per ndarjen administrativo-territoriale te njesive te qeverisjes vendore ne 

republiken e Shqiperise” 

o- Ligji nr.111/2019”Per kadastren” 

p- Ligji nr.20/2020 “Per perfundimin e proceseve kalimtare te pronesise ne Republiken e 

Shqiperise” 

5. Mënyra e vlerësimit të kandidatëve: 

Kandidatët do të vlerësohen në lidhje me dokumentacionin e dorëzuar: 

Kandidatët do të vlerësohen për përvojën, trajnimet apo kualifikimet e lidhura me fushën, si dhe 

çertifikimin pozitiv ose për vlerësimet e rezultateve individale në punë në rastet kur procesi i 

çertifikimit nuk është kryer. 

Totali i pikëve për këtë vlerësim është 40 pikë. 

Kandidatët gjatë intervistës së strukturuar me gojë do të vlerësohen në lidhje me: 

a- Njohuritë, aftësitë, kompetencën në lidhje me përshkrimin e pozicionit të punës; 

b - Eksperiencën e tyre të mëparshme; 

c - Motivimin, aspiratat dhe pritshmëritë e tyre për karrierën; 

 

Totali i pikëve për këtë vlerësim është 60 pikë. 

 

5. Data e daljes së rezultateve të konkurimit dhe mënyra e komunikimit 

Në përfundim të vlerësimit të kandidatëve, Bashkia Durrës do të shpallë fituesin  në portalin 

“Shërbimi Kombëtar i Punësimit”, në faqen zyrtare të Bashkisë Durrës (www.durres.gov.al), dhe 

në këndin e njoftimeve të publikut të Institucionit. Të gjithë kandidatët pjesëmarrës në këtë 



 

 

 

 

 

 

 

 

procedurë do të njoftohen individualisht në mënyrë elektronike, për rezultatet (nëpërmjet adresës 

së e-mail).  

 

 

II - NGRITJA NË DETYRË 

 

Vetëm në rast se pozicioni i renditur në fillim të kësaj shpallje, në përfundim të procedurës së 

lëvizjes paralele, rezulton se është ende vakant, ai është i vlefshëm për konkurimin nëpërmjet 

procedurës së ngritjes në detyrë. Këtë informacion do ta merrni në faqen zyrtare të Bashkisë. 

  

Për këtë procedurë kanë të drejtë të aplikojnë vetëm nëpunësit civilë të një kategorie paraardhëse 

(vetëm një kategori më e ulët), të punësuar në të njëjtin apo në një institucion tjetër të shërbimit 

civil, që plotësojnë kushtet për ngritjen në detyrë dhe kërkesat e veçanta për vendin e lirë. 

 

1. Kushtet për ngritjen në detyrë dhe kriteret e veçanta 

Kushtet që duhet të plotësojë kandidati në procedurën e ngritjes në detyrë janë:  

a - Të jetë nëpunës civil i konfirmuar, në kategorinë III-a, IIIa/1; 

b - Të mos ketë masë disiplinore në fuqi;  

c - Të ketë të paktën vlerësimin e fundit “mirë” apo “shumë mirë”;  

 

Kandidatët duhet të plotësojnë kriteret e veçanta si vijon: 

 

a-Të zotërojnë diplomë të nivelit "Master Shkencor" në Juridik, Drejtesi edhe diploma e    

     nivelit “Bachelor” te jete ne te njejten fushe..       

b-Të kenë të paktën 10 vite përvojë pune në profesion dhe në administratën publike; 

c-Të kenë aftësi të mira komunikimi dhe të punës në grup; 

 

2- Dokumentet, mënyra dhe afati i dorëzimit 

 

Kandidatët që aplikojnë duhet të dorëzojnë dokumentat si në levizjen paralele: 

 Aplikimi dhe dorëzimi i dokumentave  për procedurën e ngritjes në detyrë duhet të bëhet 

brenda datës: 27/11 /2020  

 

3- Rezultatet për fazën e verifikimit paraprak 

 

Në datën 03/12/2020, Bashkia Durrës do të shpallë  në portalin “Shërbimi Kombëtar i 

Punësimit”, në faqen zyrtare të Bashkisë Durrës (www.durres.gov.al), dhe në këndin e njoftimeve 

të publikut të Institucionit, listën e kandidatëve që plotësojnë kushtet dhe kërkesat e posaçme për 

procedurën e ngritjes në detyrë si dhe datën, vendin dhe orën e saktë ku do të zhvillohet testimi 

me shkrim dhe intervista. 

 



 

 

 

 

 

 

 

 

Në të njëjtën datë kandidatët që nuk i plotësojnë kushtet dhe kriteret e veçanta për procedurën e 

ngritjes në detyrë do të njoftohen individualisht në mënyrë elektronike, për shkaqet e 

moskualifikimit (nëpërmjet adresës së e-mail).  

 

4- Fushat e njohurive, aftësitë dhe cilësitë mbi të cilat do të zhvillohen testimi dhe intervista 

 

Kandidatët do të testohen me shkrim në lidhje me: 

q- Njohuritë mbi Kushtetutën e Republikës së Shqipërisë, të ndryshuar; 

r- Njohuritë mbi Ligjin nr.152/2013 “Për Nëpunësin Civil”, i ndryshuar dhe aktet ligjore në 

zbatim të tij; 

s- Njohuritë mbi ligjin nr.139/2015 “Per veteqeverisjen vendore”; i ndryshuar 

t- Njohuritë mbi Ligjin nr.9367 datë 07.04.2005 “Për Parandalimin e Konfliktit të Interesit”; 

u- Njohuritë mbi Ligjin nr.9131, datë 08.09.2003 “Për rregullat e etikës në Administratën 

Publike”. 

v- Kodin e Procedurave Administrative. 

w- Ligjin nr.119/2014 “Per te drejten e informimit” 

x- Ligjin nr.68/2017 “Per financat e veteqeverisjes vendore” 

y- Kodin e Punes 

z- Kodi Civil 

aa- Kodi i Procedures Civile 

bb- Ligji nr.9643/2006”Per Prokurimin Publik”, i ndryshuar 

cc- VKM nr.914/2014”Per miratimin e rregullave te prokurimit publik” 

dd- Ligjin nr.115/2014”Per ndarjen administrativo-territoriale te njesive te qeverisjes vendore ne 

republiken e Shqiperise” 

ee- Ligji nr.111/2019”Per kadastren” 

ff- Ligji nr.20/2020 “Per perfundimin e proceseve kalimtare te pronesise ne Republiken e 

Shqiperise” 

    Kandidatët gjatë intervistës së strukturuar me gojë do të vlerësohen në lidhje me: 

 

- Njohuritë, aftësitë, kompetencën në lidhje me përshkrimin e pozicionit të punës; 

- Eksperiencën e tyre të mëparshme; 



 

 

 

 

 

 

 

 

- Motivimin, aspiratat dhe pritshmëritë e tyre për karrierën.  

 

5- Mënyra e vlerësimit të kandidatëve 

 

Kandidatët do të vlerësohen në lidhje me: 

 

a- Vlerësimin me shkrim, deri në 40 pikë; 

b- Intervistën e strukturuar me gojë që konsiston në motivimin, aspiratat dhe pritshmëritë e tyre   

    për karrierën, deri në 40 pikë;  

c- Jetëshkrimin, që konsiston në vlerësimin e arsimimit, të përvojës e të trajnimeve, të lidhura me     

    fushën, deri në 20 pikë. 

  

6- Data e daljes së rezultateve të konkurrimit dhe mënyra e komunikimit 

 

Në përfundim të vlerësimit të kandidatëve, Bashkia Durrës do të shpallë fituesin  në portalin 

“Shërbimi Kombëtar i Punësimit”, në faqen zyrtare të Bashkisë Durrës (www.durres.gov.al), dhe 

në këndin e njoftimeve të publikut të Institucionit. Të gjithë kandidatët pjesëmarrës në këtë 

procedurë do të njoftohen individualisht në mënyrë elektronike, për rezultatet (nëpërmjet adresës 

së e-mail).  

 

Sqarim! 

 

Të gjithë informacionet për fazat dhe procedurat e konkurrimit, përfshirë vendin dhe orën ku do 

të zhvillohet konkurimi për lëvizjen paralele, ngritjen në detyrë dhe pranimin nga jashtë 

shërbimit civil do të publikohen në vazhdimësi, ndaj të gjithë kandidatët duhet të vizitojnë në 

mënyrë të vazhdueshme faqen zyrtare të Bashkisë Durrës. 


